
Bal canzo nez lany ra dany ro ni bziha xte Meiji, lo ra bew may cuan noviemar, zendo lo cwan
nax ni la nanch, nanz; a tish nax ni na bdual ngats bichi naqui, nu steiby lo nanch ni na xnia, rop
loo ti ryulaz ra mniety Meiji, na' yguën xtishni la Banduy M. mexicana, reiny reiny runy be bunyi,
nu lat lai: Banduy, nanch dany, acerola mexicana, cerez xnia, guacote o guachocote, zieny ru lai
nu . (Tena et al. 2020). Byaczhi raw ra xabzananëni , nu guel rayi rquinyrëbi.  
Teiby gyía’ guny naqui zeicy xon metrar ziuly, nteu nara zwacyi chu nu byen nquiets loi, latga nu
laad rdieny xabdagui, queity nady rdoon, zecy tap rual nu guel tseny bteiby zyuli, ni nlagi na tyop
nu guel xon cm. Rziemi nu zeicy tap nu guel tsenybteiby gyíía’ (corimbos) gai bdag bichi nui,
zeicy tseny mm ziuly, chi rai rynuy ros, raw ra many ni rca loi chu rrech biny. bdual xnia naqui ,
naly na gidyzhabi nu chon biny ni ngyies (testa) lanyi, chi rai yunyi xnia (nica re teiby).  
Zieny ra cwan ni nu lany ra dany biez, Meiji nu maru zieny zai. Malpiguia; cuan Anderson (2013)
rni tux rui bseny lai ghasliu Meiji cuan lad la Venezuela. Rdienyi deity lany dany biez nes
Michoacan. Xnez gueu Balsas, Pacifico mexicano, rzenyi Chiapas, lat maru ziet rzenyi na
Salvador, per ricy tuxis gyía’gi nu. A ti nez dia Meiji zubi. Raleg zu biny buny par toi, lo gaxliu
naldiu,par maru nchie racyi banduy gixh ni zub zhu rrraly, detsyu ná(Tena et al., 2020). A beny
buny par yzu buny cuan zhacwyi per quety rac zacdi, maru nchie rdienyi cuan biny (Maldonado
et al., 2027).  

Zieny ra gyïïa’g uas rca buny par gacyi zhurrail tien nguel rdieny, chu cwan nax ni rca loi rale
gau bunyi. nu vitamina C guecyi. Zieny guesh raw bunyi. (Maldonado et al., 2017); rzhiewazgui
chi rac lany buny chi rac buny galardeidy, giabrzu ná (Morelos). Radyi lat riene golpy, zecyi rca
bunyi Ndua (Tena et al., 2020).  
Bal at gawi gutily lo gia nez lad rbi ra mniety ni rto ni rzubinyrëb cuan na rëb, ricy nu galanzac
bany xte buny. (ni ca re tyop).  

